
Najukkami sukkulinnik soorlu sikunik kaaginillu tunisassiortartut unammillersinnaassusaat 

qaffassarniarlugu sukkunut akitsuutinik utertitsisarnermut aaqqissuussinerup atuuteqqilernissaa 

eqquteqqqullugu Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Utertitsisarnermut aaqqissuussineq eqquteqqinneqassaaq ulloq 1. januaari 2020 

aallarnerfigalugu. 

(Inatsisartunut ilaasortaq  Justus Hansen, Demokraatit) 

 

Naalakkersuisut akissutiminni tulleriiaarinernut oqaatigisaannut ilaavugut taamaattumik siunnersuutip 

matumap itigartinneqarnissaa inassutigaarput.  

 

Isumaqarpugut akitsuutit inuutissarsiortullu iluarsartuussinermi ataatsikkoortillugit suliarineqartariaqartut 

taamaattumik aamma Naalakkersuisut taakkununngalu amerlanerussusiisartut kaammattussavagut 

pineqartoq iluarsartuussinermut ilanngullugu suliarineqassasoq, immikkoortumut akitsuutinut ilanngullugu.  

Nunami maani pisariaqartippagut akitsuutit suugaluartulluunniit aqunneqarsinnaasut aamma 

pisariaqartipparput akitsuusersuisarnerit allanngortiterneqarnissaat. Taamaattumik aamma ataatsimut 

isigalugu iluarsartuussisoqarnissaa pisariaqarpoq.  

 

Qujanaq oqaaseqarsinnaagama.  

 

 


